
Rehefa nikomy hanohitra an'Andriamanitra ny olona, dia

nisy vokany ny toetrany manontolo. Ny teny ampiasaina ao

amin’ny Soratra Masina hilazana izany toe-javatra izany dia

simba. Misy fiantraikany amin'ny lafiny rehetra amin'ny

toetran'olombelona — ara-panahy, ara-tsaina, ary ara-

batana. Ny fahafatesana dia eo amin’ny fiafaran’ny

fahalovana ara-batana. Hoy i Paoly:

“ Koa izany dia tahaka ny nidiran’ny ota avy

tamin’ny olona iray ho amin’izao tontolo izao,

ary ny ota no nidiran’ny fahafatesana, ka

nahatratra ny olona rehetra ny fahafatesana,

satria samy efa nanota izy rehetra.” (Romana

5:12)

Tamin'ny alalan’ny ota no nidiran'ny poizin'ny fahalovana

tamintsika. Hoy ny 1 Korintiana 15:56: “Fa ny ota no

fanindronan’ny fahafatesana.” Tahaka ny fanindronan’ny

tantely na ny fanenitra ny poizina ao amin’ny vatana, dia toy

izany koa no nampidiran’i Satana ny poizin’ny fahalovana sy

ny fahafatesana tamin’ny alalan’ny fanindronan’ny ota.

Isika rehetra dia lasa zava-boary mpanao kolikoly avokoa.

Ao amin’ny Filipiana 3:21, i Paoly dia niantso ny tenantsika

ankehitriny hoe “vatana mahamenatra” (Dikan-tenin’ny

Mpanjaka Jacques Maoderina). Nahamentra antsika satria

nikomy manohitra ny Mpamorona antsika. Na manao

ahoana na manao ahoana kanto, salama, matanjaka,

manan-karena, na malaza toy inona isika, dia miaina ao

anatin’ny vatana feno henatra. Mety hihinana faran’izay

tsara sy hisotro zava-pisotro matsiro indrindra isika, nefa

mbola tsy maintsy hampiasa ny trano fivoahana. Mety ho

matanjaka sy salama isika, fa rehefa tena mafana isika, dia

manomboka tsemboka. Na mpanana na mahantra dia samy

tsemboka avokoa isika rehetra. Ireo asa ara-batana ireo dia

mampahatsiahy antsika fa mpikomy sy mpandika lalàna

avokoa isika rehetra ary iharan'ny fahalovana ny vatana.

Nandany dimy taona aho nanofana mpampianatra Afrikana,

ary nahaliana ahy ny fahaizany ara-panatanjahan-tena.

Hilaza amin’ireo zatovolahy matanjaka ireo aho hoe:

“Tsarovy fotsiny, fa misy moka vavy kely iray afaka

manatona ka mampiditra ny vava-lavany ao anatinao, ary

Ny tenako dia ho an'ny Tompo, ary ny
Tompo dia ho an'ny tenako.

© 2008 - Dries Du Plessis WD-B097-083-MLG Derekprince.com



ianao dia ho mangovitra, rendriky ny tazo.” Izany ilay

vatantsika mahamenatra. Ny vaovao tsara dia ny hoe maty

Jesosy mba hanavotra antsika — fa tsy ny fanahintsika

ihany. Nanavotra ny olona manontolo Izy — vatana, aina ary

fanahy.

Misaotra Anao, Tompo ô, noho ny amin’ny Fanomezanao ny

tenako. Manambara aho fa Jesosy dia maty mba hanavotra

ahy iray manontolo. Koa noho izany, ny tenako dia ho an'ny

Tompo, ary ny Tompo dia ho an'ny tenako, amin’ny anaran’i

Jesosy Kristy, Amena.

‘’Ny toetra nivelatra tato
anatintsika amin’ity

fiainana ity no hamaritra
antsika any amin’ny

mandrakizay. Handao ny
fanomezan-tsika isika; ny

toetrantsika dia ho
antsika mandrakizay.’’

